
Ҫумӑр умӗн 

Сулхӑн. Хурӑн айӗнче 

Славик урамра тӑрать, 

Пӗр япала асӑрхать: 

«Тӑнлӑ-ши вара вӗсем?... 

Сивӗ ҫумӑр ҫӑвас умӗн 

Ҫеҫкисене ҫулҫисемпе 

Хуплаҫҫӗ те хураҫҫӗ, 

Хӗвел шевли ӑшӑтмасӑр 

Куҫ хӑӗрпӑкне уҫмаҫҫӗ». 

Малтикасра пурнакан 

Хӗр ача иртсе пырать: 

– Анжелика, эсӗ паян 

Ытла ҫӳхе тумланнӑ. 

– Ҫанталӑкӗ улшӑнасса 

Ирпе ӑҫтан шутланӑ? 

– Шӑннӑ сӑмсу кишӗр пек, 

Чирлесе ӳкен кун пек. 

Ман пиншака уртса яр, 

Хӑвӑртрах киле чуптар. 

– Шапӑртатма пуҫласан 

Таня патне кӗретӗп. 

– Юрӗ, ӑсатса ярам,  

Юнашар чупса пырам. 

Акӑ тӑхӑн, ан вӑтан, 

Ан вӑтан, атту шӑнан. 

